
КОМИ РЕСПУБЛИКАСА ЮРАЛЫСЬЛӦН ИНДӦД
Коми Республикаын канму гражданскӧй службаса чин лыддьӧг вынсьӧдӧм йылысь, кӧні уджалігӧн гражданскӧй служащӧйяслы оз позь  восьтны да кутны тшӧтъяс (вкладъяс), видзны кивыв сьӧм да донаторъяс суйӧрсайса банкъясын, кутшӧмъяс меститчӧмаӧсь Россия Федерацияса мутас сайын, кутны  да (либӧ) вӧдитчыны суйӧрсайса финансӧвӧй инструментъясӧн 

“Россия Федерацияса канму гражданскӧй служба йылысь” Федеральнӧй оланпаслӧн 17 статьяса 1.1 юкӧн серти, “Торъя категория йӧзлы  тшӧтъяс (вкладъяс) восьтны да кутны, видзны кивыв сьӧм да донаторъяс суйӧрсайса банкъясын, кутшӧмъяс меститчӧмаӧсь Россия Федерацияса мутас сайын, кутны да (либӧ) вӧдитчыны суйӧрсайса финансӧвӧй инструментъясӧн позьтӧмлун йылысь” Федеральнӧй оланпаслӧн 2 статьяса 1 юкӧнлӧн 1 пунктса “и” пунктув серти, “Коррупциялы паныд удж нуӧдан серти ӧткымын юалӧм йылысь” Россия Федерацияса Президентлӧн 2015 во рака тӧлысь 8 лунся 120 №-а Индӧд серти, “Коми Республикаса канму гражданскӧй службаса ӧткымын юалӧм йылысь” Коми Республикаса Оланпаслӧн 11   статьяса 2 юкӧнлӧн 31 пункт серти шуа:
1. Вынсьӧдны Коми Республикаын канму гражданскӧй службаса чин лыддьӧг, кӧні уджалігӧн оз позь  восьтны да кутны тшӧтъяс (вкладъяс), видзны кивыв сьӧм да донаторъяс суйӧрсайса банкъясын, кутшӧмъяс меститчӧмаӧсь Россия Федерацияса мутас сайын, кутны да (либӧ) вӧдитчыны суйӧрсайса финансӧвӧй инструментъясӧн, содтӧд серти.
2. Коми Республикаын канму власьт органъясса, Коми Республикаса канму органъясса юрнуӧдысьяслы, :

а) 2015 вося ӧшым тӧлысь 31 лунӧдз тайӧ Индӧдӧн вынсьӧдӧм чин лыддьӧг серти вынсьӧдны Коми Республикаса лӧсялана канму власьт органъясын, Коми Республикаса канму органъясын Коми Республикаын канму гражданскӧй службаса чин лыддьӧг, кӧні уджалігӧн гражданскӧй служащӧйяслы оз позь  восьтны да кутны тшӧтъяс (вкладъяс), видзны кивыв сьӧм да донаторъяс суйӧрсайса банкъясын, кутшӧмъяс меститчӧмаӧсь Россия Федерацияса мутас сайын, кутны да (либӧ) вӧдитчыны суйӧрсайса финансӧвӧй инструментъясӧн;
б) тӧдмӧдны Коми Республикаса колана канму гражданскӧй служащӧйясӧс тайӧ пунктса “а” пунктулӧн урчитӧм лыддьӧгъясӧн.

3. Тайӧ Индӧдыс вынсялӧ сійӧс йӧзӧдӧмсянь 10 лун кольӧм бӧрын.
Коми Республикаса Юралысьлысь

могъяс недыр олӧмӧ пӧртысь                                                 С. Гапликов
Сыктывкар

2015 вося ӧшым тӧлысь 2 лун
141 №
ВЫНСЬӦДӦМА

Коми Республикаса Юралысьлӧн

2015 во ӧшым тӧлысь 2 лунся 141 №-а Индӧдӧн
(содтӧд)
Коми Республикаын канму гражданскӧй службаса чин ЛЫДДЬӦГ, кӧні уджалігӧн гражданскӧй служащӧйяслы оз позь  восьтны да кутны тшӧтъяс (вкладъяс), видзны кивыв сьӧм да донаторъяс суйӧрсайса банкъясын, кутшӧмъяс меститчӧмаӧсь Россия Федерацияса мутас сайын, кутны да (либӧ) вӧдитчыны суйӧрсайса финансӧвӧй инструментъясӧн 
1. Коми Республикаса канму гражданскӧй службаса чинъяс, кутшӧмъясӧс «Коми Республикаын канму гражданскӧй службаса чинъяс  реестр йылысь» Коми Республикалӧн Оланпасӧн вынсьӧдӧм Коми Республикаса канму гражданскӧй службаса чинъяс  реестрӧн (содтӧдын) пыртӧма Коми Республикаса канму гражданскӧй службаса вылыс чинъяс группаӧ.
2. Коми Республикаын канму гражданскӧй службаса чинъяс, кутшӧмъяс серти чина могъяс збыльмӧдігӧн сетӧны позянлун вӧдитчыны торъя коланлуна юӧръясӧн.

